
Газета 2016 йил 2 августдан ҳафтанинг сешанба ва жума кунлари чиқади.

Акбар РАЖАБОВ,
Қурилиш вазирлиги юридик 
бўлим бошлиғи. 

Президентимизнинг “Қурилиш 
соҳасини давлат томонидан тар-
тибга солишни такомиллаштириш 
қўшимча чора-тадбирлари тўғриси-
да”ги Фармони талаби билан Ўзбе-
кистон Республикаси Шаҳарсозлик 
кодексининг янги таҳрири ишлаб 
чиқилди. Уни тайёрлашда Қурилиш 
вазирлиги томонидан ишчи гуруҳи 
тузилиб, вазирлик ва идоралар-
нинг 10 нафардан ортиқ вакилла-
ри ҳамда мутахассислар ҳамкор-
ликда иш олиб боришди. Ишлаб 
чиқилган Шаҳарсозлик кодекси 
лойиҳаси Интернет тармоғининг 
regulation.gov.uz сайтига (рўйхат 
рақами ID 2887) жойлаштирилди. 
Кодекс Олий Мажлиснинг Қонун-
чилик палатасида 8 ой муҳокама 
этилиб, депутатларнинг 30 дан ор-
тиқ таклифига асосан 90 га яқин 
таҳририй ва техник тузатишлар ки-
ритилди. 

Ўша даврда амал қилаётган 
Шаҳарсозлик кодекси 2002 йил-
да қабул қилинган бўлиб, 7 боб ва 

59 моддадан иборат эди. Янги ко-
декс эса 12 боб ва 85 моддани таш-
кил этмоқда. Яъни, унга янги 5 та 
боб ҳамда 26 та модда қўшилди. 
Шунингдек, 20 дан ортиқ моддага 
ўзгартириш ва қўшимчалар кири-
тилди.

Кодекснинг моддаларини қай-
та ишлаш ва янги нормаларини 
киритишда хорижий давлатлар, 
жумладан, Россия, Германия, Аме-
рика, Канада, Буюк Британия, Фин-
ляндия, Белоруссия, Қозоғистон, 
Озарбайжон тажрибаларидан фой-
даланилди. 

Кодекснинг янги таҳририда:
1)ɸ 3-моддасида янги  “аҳоли 

пунк ти”, “объектлар турлари”, 
 “урбанизация” ва бошқа иборалар-
нинг тушунчалари кенг ёритилди;

2)ɸ қурилишни давлат томони-
дан тартибга солишнинг асосий 
принциплари Кодекснинг алоҳида 
4-моддасида ўз аксини топди. 

Ушбу принципларнинг кирити-
лиши аҳоли пунктларининг ком-
плекс ва барқарор ривожланиши-
ни таъминлаб, давлат ҳокимияти, 
бошқарув органлари ҳамда улар-
нинг мансабдор шахслари масъул-
лигини оширади. Қурилишга рухсат 
бериш жараёнининг ошкоралиги 
ва очиқлигини таъминлайди, шу-
нингдек, шаҳарсозлик фаолияти 
тўғрисидаги қонун ҳужжатларини 
бузганлик учун жавобгарликни 
белгилаб беради.

3) шаҳарсозлик нормалари ва 
қоидаларини ишлаб чиқиш юзаси-
дан 6-моддага янги бандлар кири-
тилди. 

Жумладан, мазкур моддага те-
гишли бандларнинг киритилиши 
вазирлик ва идоралар фаолияти 
доирасида соҳага тегишли бўлган 
шаҳарсозлик нормалари ҳамда 
қоидаларини ишлаб чиқишига 
таъсир кўрсатади. Қолаверса, қай-
та кўриб чиқиш ва ўзгартириш-
ларни мунтазам равишда мах-
сус ваколатли органга киритиб 
бориши натижасида, тегишли норма 
ва қоидаларнинг сифатли, ўз 
вақтида ишлаб чиқилиши таъмин-
ланиб, бюджет маблағлари тежали-
шига олиб келади.

Ҳамза ШУКУРОВ,
“O‘zbekiston bunyodkori” мухбири.

Жорий йилда эса экспортёр корхоналар сафи 
кенгайиб, маҳаллийлаштириш дастури доирасида 
ишлаб чиқаришни ривожлантириш, чет элларга 
тайёр буюмлар чиқариш борасида дадил қадам 
ташланмоқда. Самарқанд шаҳрининг Фарҳод 
қўрғонида жойлашган “Kaplanser-Sam Carpet” Ўз-
бекистон-Туркия қўшма корхонасининг бу йўна-
лишдаги саъй-ҳаракатлари айниқса диққатга са-
зовор. Жамият ишчилари 20 йилдан буён хорижга 

харидоргир гиламлар етказиб беришга муносиб 
ҳисса қўшаяпти.

– Маҳсулотимизга жаҳон бозорида талаб тобо-
ра ошиб бораётир. Зарур хомашёнинг бир қисми 
четдан келтирилаётгани ҳам бунда муҳим ўрин тут-
япти. Озарбайжон, Россия, Қозоғистон, Қирғизистон, 
Афғонистон каби давлатлар билан мустаҳкам алоқа 
ўрнатилгани ютуқларга кенг йўл очмоқда. Айни 
 пайтда Европа ва Осиёда янги харидорлар топиб 
ҳамкорлик ришталарини боғлашга интилаяпмиз. 
Бунинг учун имкониятлар етарли. Келгусидаги ре-
жаларимиз янада катта, – дейди корхона раҳбари 
Абдувоҳид Лутфиев. – Цехларни кенгайтириб, сўнгги 
русумдаги жиҳозлар ва станокларни ўрнатмоқчи-
миз. Янги дизайнлар яратишни бошлаганмиз. 

Дарҳақиқат, корхонада Германия ва Туркиянинг 
замонавий технологиялари бир маромда ишлаб, ку-
нига 25-30 минг квадрат метр маҳсулот тайёрлаш 

имкониятини яратяпти. 600 нафар ходим уч смена-
да фаолият кўрсатаётгани ҳам бу ерда ишлар яхши 
йўлга қўйилганидан далолатдир.

Навоий вилоятининг 
Кармана туманида 
БААнинг “Masdar” 
компанияси томонидан 
Ўзбекистонда йирик қуёш 
фотоэлектр станцияси 
қуриляпти. 
Қуввати 100 МВт бўлган 

бу лойиҳа 110 млн 
долларга бунёд этилади.
 

Фарғонанинг 
Фурқат туманида 

300 млн сўм 
ҳисобига зиё маскани 
қурилиб, фойдаланишга 
топширилди. Унга 

400 млн сўмлик 
китоб фонди жамланди.
 
Ургут туманида 
“SXF construction gpoup” 
компанияси 
“Urgut mall”
йирик савдо мажмуасини 
қурди ҳамда 60 нафар 
етим болаларни ўз 
қарамоғига олди.
 
Франция шаҳарсозлик 
институти мутахассиси 
Эрик Ҳайбрехт ва 
ЮНЕСКОнинг маданий 
мерос объектларини 
ўрганиш бошқармаси 
эксперти Кристина 
Иямонди
Шаҳрисабз 
шаҳридаги 
тарихий 
ёдгорликлар
ҳолатини ўрганмоқда.
 
Статистик маълумотларга 
кўра, 2021 йилнинг 
1 апрелигача 
республикамизда 

27 709 та 
янги корхона ва 
ташкилотлар ишга 
туширилган. Қурилиш 
фаолияти билан 
шуғулланаётган корхона-
ташкилотлар сони эса 

42 190 тага етган.

Ярмарка иштирокчиларига 249 
та иш берувчи корхона, ташкилот, 
муассасалар томонидан  7538 та 
бўш иш ўринлари таклиф этилди.

500 га яқин фуқаро қатнашган 
ярмаркада 112 нафар кишига ишга 
жойлашиш учун йўлланма берилди. 

Бундан ташқари, иш сўраб мурожаат 
қилган фуқаролар орасида меҳнат 
бозорида мавжуд касбларга қайта 
ўқиш истаги бўлса, шу йўналишдаги 
ўқув марказларига йўлланма бери-
лиши ҳақида тушунтирилди. 

Ярмаркада фуқароларга меҳнат 
қонунчилиги, кооперативларга аъзо 
бўлиш, субсидия шартлари асоси-
да иссиқхоналарга эга бўлиш, ҳақ 
тўланадиган жамоат ишларига жой-
лашиш, ишсизлик нафақаси олиш 
бўйича ҳуқуқий маслаҳатлар берил-
ди. Шунингдек, ярмарка иштирокчи-
лари тадбиркорлик ва ҳунармандчи-
лик фаолиятини йўлга қўйиш бўйича 
ҳам кенг маълумотга эга бўлди.

Экспорт ҳажми ошмоқда

Самарқандлик саноатчилар ўтган йили 
дунёнинг 53 та мамлакатига 350 миллион 
доллардан зиёд 528 турдаги маҳсулот 
экспорт қилишга эришган эди.

Кейинги йилларда 
республикамиз улкан 
қурилиш майдонига айланиб, 
соҳада амалга оширилган 
ишларнинг натижаси 
ўз ўрнида шаҳарсозлик 
фаолиятининг тартибга 
солинишида қонунчиликдаги 
бўшлиқларнинг 
мавжудлигини ҳамда 
уларни такомиллаштириш 
зарурлигини тақозо этди. 
Сўнгги тўрт йилда қурилиш 
соҳасини тартибга солувчи 10 
га яқин Президент фармони 
ва қарори, Ҳукуматнинг 
20 дан ортиқ қарорлари 
қабул қилинди. Булар 
мавжуд қоидаларни ўзида 
акс эттирувчи, йўналиш 
белгиловчи, шаҳарсозлик 
соҳасидаги нормалар 
ўзагини ўзида мужассам 
этувчи қонунга эҳтиёж ва 
зарурият туғдиргани рост.

Наманган вилояти 
прокуратураси ташаббуси 
билан Бандлик бош 
бошқармаси томонидан 
Наманган шаҳридаги “Ишга 
марҳамат” мономарказида 
бўш иш ўринлари  меҳнат 
ярмаркаси бўлиб ўтди.

Президентимизнинг 
“Шахматни янада 
ривожлантириш ва 
оммавийлаштириш 
ҳамда шахматчиларни 
тайёрлаш тизимини 
такомиллаштириш чора-
тадбирлари тўғрисида”ги 
қарорига кўра, вазирлик 
ва идораларда йилда икки 
марта шахмат мусобақасини 
ташкил этиш белгиланган 
эди. Вазирлигимизда 
мазкур қарор ижроси 
доирасида тизим ходимлари 
иштирокида шахмат бўйича 
вазирлик биринчилиги 
мусобақаси ўтказилди.

Суратда: корхона фаолиятидан лавҳа.

Абдуҳамид АБДУРАҲМАНОВ,
Қурилиш вазирлиги 
Касаба уюшмаси раиси, 
спорт тарғиботчиси. 

Доимий иш шароити ва диққат 
талаб этадиган меҳнат фаолиятини 
юритаётганларнинг иш тартибини 
ўзгартириб туриш ёки янгиликлар 
киритиш билан меҳнат самарадор-
лигини ошириш мумкин бўлади. Шу 
мақсадда Қурилиш вазирлигида 
ходимларнинг жисмоний тарбия ва 
спорт билан шуғулланишлари учун 

зарур шароитлар яратиш, моддий 
рағбатлантириш, оммавий спортни 
ривожлантириш борасида бир қа-
тор ишлар амалга оширилмоқда. 

Жумладан,  футбол, стол тенни-
си, шахмат-шашка мусобақалари-
ни ўтказиш механизми доирасида 
вазирликнинг  бошқарма ва бўлим-
лар ходимлари иштирокида шах-
мат мусобақаси ўтказилди. Айтиш 
жоизки, мазкур кичик турнир ўзаро 
ҳурмат ва дўстлик руҳида кечди. 
Унда Йиғма ахборот-таҳлил бош-
қармаси ходими Нодир Ходжаев 
биринчи ўринни, Кадрлар бошқар-
маси ходими Азизбек Шарипов 
иккинчи ўринни ва Ишлар бошқар-
маси ходими Ўзбекхўжа Асланов 
фахрли учинчи ўринни эгаллади.

Яқинда  спортнинг шашка ва 
мини-футбол турлари бўйича  ҳам 
мусобақалар ташкил этиш режага 
киритилган.

Қурилиш вазирлигида

Шахмат бўйича 
биринчилик ўтказилди

ШАҲАРСОЗЛИК 
КОДЕКСИДА 
нималар янгиланди?

ЎЗБЕКИСТОН 
ПРЕЗИДЕНТИ ПОКИСТОН 
БОШ ВАЗИРИ БИЛАН 
ОНЛАЙН – УЧРАШУВ 

ЎТКАЗАДИ

Тадбир кун тартибидан икки томонлама амалий шериклик ва 
минтақавий ҳамкорликнинг долзарб масалалари ўрин олган.

Асосий эътибор Трансафғон темир йўлини қуриш лойиҳасини 
биргаликда илгари суриш, ўзаро савдо ҳажмини ошириш, икки мам-
лакатнинг етакчи корхона ва компаниялари ўртасидаги кооперация-
ни кенгайтириш, авиақатновларни тиклаш, ҳудудлараро алоқалар ва 
маданий-гуманитар алмашинувларни ри вожлантиришга қаратилади.

Ўзбекистон ва Покистон етакчилари халқаро ташкилотлар дои-
расидаги ҳамкорлик масалалари юзасидан ҳам фикр алмашиб, бўла-
жак тадбирлар режасини кўриб чиқадилар.

Саммит якунида сиёсий, савдо-иқтисодий, транспорт-коммуника-
ция ва таълим соҳаларига оид қатор қўшма ҳужжатлар имзоланиши 
режалаштирилган.

ЎзА.

Ўзбекистон Республикаси Президенти 
Шавкат Мирзиёев 

ва Покистон Ислом Республикаси Бош вазири 
Имрон Хонژ14ژапрель куниژвидеоанжуман 

шаклида учрашув ўтказадилар.

Суратда: ярмаркадан лавҳа.
Ҳотам МАМАДАЛИЕВ (ЎзА) олган сурат.

Наманганда
бўш иш ўринлари 
ярмаркаси

2-бет

ИНВЕСТИЦИЯ ВА ШАҲАРСОЗЛИК 
ЛОЙИҲАЛАРИ БИЛАН ТАНИШИЛДИ

Тошкент шаҳрида 2021-2023 йиллар-
да умумий қиймати 10,7 миллиард дол-
ларлик 1390 та инвестиция лойиҳасини 
амалга ошириш ва қарийб 98 мингта иш 
ўрни яратиш режалаштирилган. Жум-
ладан, жорий йилда жами 4,1 миллиард 
доллар инвестицияларни ўзлаштириш 
белгиланган.

Биринчи чоракда пойтахтда 1,8 трил-
лион сўмлик 130 та лойиҳа ишга туширил-
ди ва 2 мингга яқин иш ўрни яратилди. 
Жумладан, саноат йўналишида 55 та, хиз-
мат кўрсатиш соҳасида 63 та, уй-жой қури-
лишида 12 та лойиҳа амалга оширилди.

Тақдимотда йил якунига қадар амал-
га оширилиши мўлжалланган лойиҳалар 
тўғрисида маълумот берилди. Мисол 
учун, Мирзо Улуғбек туманида йилига 
110 минг тонна металлдан қуйма пўлат, 
арматура, угольник, швеллер каби қури-
лиш материаллари ишлаб чиқарувчи кор-
хона ташкил этилади ва 200 та янги иш 
ўрни яратилади.

Йил якунига қадар қиймати 30 трил-
лион сўмдан зиёд 847 та лойиҳани амал-

га ошириш ва қарийб 36 мингта иш ўрни 
яратиш кўзда тутилган.

Бундан ташқари, Тошкент шаҳрида 
2021-2023 йилларда 3 миллиард дол-
ларликɸ  экспорт режалаштирилган. 
 Жорий йилнинг ўзида умумий қиймати 
800 миллион доллардан зиёд бўлган са-
ноат маҳсулотлари, қарийб 70 миллион 
долларлик мева-сабзавотни экспорт қи-
лиш кутилмоқда.

Давлатимиз раҳбари режалашти-
рилган кўрсаткичлар билан чегаралан-
масдан, қўшимча лойиҳаларни кўпайти-
риш, экспорт таркибини диверсификация 
қилиш ва ҳажмини ошириш бўйича кўр-
сатмалар берди.

Тақдимотда, шунингдек, Андижон 
шаҳри яқинида қурилиши режалашти-
рилган “Янги Андижон” турар жой мас-
сивининг бош режаси ҳақида ҳам маълу-
мот берилди.

Андижон – мамлакатимизда аҳоли 
энг зич жойлашган шаҳарлардан. Шаҳар-
нинг ўзида ривожланиш учун бўш жой 
йўқ.

Умумий майдони қарийб 4 минг гек-
тар бўлган янги шаҳарнинг бош режаси-
га кўра, у 1439 гектар турли қурилмалар, 
яъни уй-жой, савдо масканлари ва кичик 
саноат зонаси, 1820 гектар яшил ҳудуд, 
223 гектарлик хизмат кўрсатиш ҳудуди 
ва 499 гектар йўллардан иборат бўлади.

Энг муҳими, бу массив аҳоли уйлари 
бўлмаган, қишлоқ хўжалигида фойда-
ланилмайдиган бўш майдонда барпо 
этилади. Турар жой массиви қурилиши 
натижасида 411 минг нафар аҳоли яша-
ши мумкин бўлган янги шаҳарча пайдо 
бўлади.

Президент лойиҳа билан танишиб, 
уй-жойларни пухта ва сифатли лойиҳа-
лаштириш, уни амалга оширишда маҳал-
лий мутахассисларнинг салоҳиятидан 
унумли фойдаланиш, унда имкон қадар 
кўпроқ яшил ҳудудлар, боғ ва хиёбон-
лар ташкил этилишини, аҳолининг дам 
олиши ва меҳнат қилиши учун қулай ша-
роитларни назарда тутиш бўйича топши-
риқлар берди.

ЎзА.

Президент Шавкат Мирзиёев 12 апрель куни 
Тошкент шаҳрида амалга ошириладиган инвестиция лойиҳалари 

тақдимоти билан танишди.

Ҳасан БОБОЖОНОВ,
Бухоро Архитектура ва 
қурилиш коллежи директори 
ўринбосари. 

Бу ерда 11 млрд сўмдан ор-
тиқ маблағ эвазига қурилиш-таъ-
мирлаш ишлари олиб борилиб, 
ўқув- устахоналари зарур жиҳоз-
лар ва ўқув жараёнида фойда-
ланиладиган махсус техникалар 
билан таъминланди. Янги марказ 
электр газ пайдванлаш, ғиштɸ те-
риш, сувоқ-бўёқ ишлари, керамик 
плитка ва брусчатка териш, алю-
мин, пластик эшик-дераза ромла-
рини йиғиш, ўрнатиш, йирик девор 
панелларини ва гипсокартонларни 
монтажлаш, сантехника, сув, газ, 

канализация ва иситиш қувурла-
рини монтажлаш, электромонтаж 
ишлари, кўтарма кран машинисти 
ёрдамчиси, ер ишлари техникаси 
оператори каби 14 та касб бўйича 
ўқув режа ҳамда  дастурлари би-
лан тўлиқ таъминланди. 

Ҳозирда ушбу йўналишларда 
300 нафар фуқаро ўқишга қабул қи-
линди. Улар уч ой давомида билим 
ва тажрибасини оширади. Шунинг-
дек,ɸ 300 ўринли ётоқхона ва ош-
хона ҳам мавжуд бўлиб, тинглов-
чилар 3 маҳал бепул иссиқ овқат  
билан таъминланади ва уларга сти-
пендия ҳам  берилади. Марказда 
хорижий тиллар, битирувчилар бо-
радиган давлатнинг қонунчилиги, 
мигрантлар ҳақ-ҳуқуқлари ҳақида 
маълумотлар ҳам бериб борилади. 

Маросимда иштирок этган “Рек-
рутен Григорян” хорижий корхона-
си раҳбари Мушег Григоряннинг 
қайд этишича, Россия, хусусан, Ка-
лининград шаҳридаги саноат кор-
хоналарида зарур амалиётга эга 
бўлган фуқароларга талаб юқори. 
Бу каби марказлар айни шу жиҳат-
дан жуда қулай. Шуҳрат НОРМУРОДОВ,

“Ozbekiston bunyodkori” 
мухбири.

Тумандаги 70 та маҳаллада ис-
тиқомат қилувчи 290 минг 500 на-
фар аҳолининг тоза ичимлик суви 
билан таъминланган ҳолати 30 фо-
изга ҳам етмас эди. Давлатимиз-
нинг эътибори туфайли айни пайтда 
халқаро молия институтларининг 
35 млрд сўмлик лойиҳаси асосида, 
туман марказидаги 24 та маҳалла-
даги аҳоли тоза ичимлик суви би-
лан таъминланадиган бўлди. 

Бугун ҳар бир ҳудудга ободлик 
ва фаровонлик олиб кираётган, 
“Обод қишлоқ” дастурига асосан 
тумандаги энг чекка ҳудудлардан 
саналган Ширинтепа ва Гулобод 
маҳаллалари аҳолиси ҳам тоза 
ичимлик суви билан тўлиқ таъмин-

ланади. Айни дамда 2 та ер ости 
қудуғи қазилиб, 24 километр масо-
фада ишлар амалга ошириляпти. 

– Маҳалламизда 20 йилдан 
бери ичимлик суви бўлмаганди. 
Президентимиз ташаббусига кўра, 
қишлоғимиз дастур асосида тоза 
ичимлик суви билан таъминлана-
ётганидан, янги-янги қурилишлар 
бунёд этилаётганидан жуда мам-
нунмиз, – дейди ширинтепалик Шо-
диёр Абдуалимов.

“Юксалиш” – вилоят маркази-
дан  бироз олисдаги  маҳалла. Аммо 
яқин орада Наманган шаҳрининг 
иқтисодий  ривожланган ҳудудлари-
дан бирига айланади. 

Бу ерда қурилаётган  кичик сано-
ат зонасида ўнлаб корхоналар маҳ-
сулот бера бошлайди. Ҳозир маз-
кур даҳада ўнга яқин кўп қаватли 
уй-жойлар қад ростламоқда.

“Дегрез қурилиш” МЧЖ бунёд-
корлари ушбу даҳадаги дастлабки 
16 қаватли турар жой биносини 
тиклашга киришди. У 96 оилага мўл-

жалланган шинам ва барча қулай-
ликларга эга хонадонлардан иборат 
бўлади. 

Наргиза ХАЙРУЛЛАЕВА,
“O‘zbekiston bunyodkori” 
мухбири. 

Давлатимиз раҳбари таъбири 
билан айтганда, ҳар қандай дав-
латнинг тарихий тараққиёт йў-
лидан маълумки, юртнинг жадал 
ривожланиши, муайян ютуқларга 
эришиши, халқнинг фаровон бў-
лиши ёшлар таълим-тарбияси ва 
келажагига бериладиган эътибор 
даражасига чамбарчас боғлиқ. 
Шу маънода, Ўзбекистонда ёшлар 
масаласи давлат сиёсатининг энг 
устувор йўналишларидан бири 
ҳисобланади. Бу борадаги ишлар 
пойтахтимизнинг Янгиҳаёт ту-
манида ҳам кўзга яққол ташлан-
моқда.

– Туманда истиқомат қилаёт-
ган 48 минг аҳолининг 22 мингини 
30 ёшгача бўлганлар ташкил этади, 
– деди Янгиҳаёт тумани ҳокимлиги 
бош мутахассиси Жасур Эшқув-
ватов. – 1 минг 689 нафар фуқа-
ро “Ёшлар дафтари”да рўйхатга 
олинган. Шундан, 735 нафарининг 
бандлиги таъминланган бўлса, 165 
нафари мономарказларда таҳсил 
оляпти. Жорий йилнинг ўтган дав-
рида “маҳаллабай” ўрганишлар, 
ўтказилган амалий мулоқотлар 
натижасида 767 нафар ёшларнинг 
муаммолари ҳал этилди. 

Туманда Бандлик ва меҳнат 

муносабатлари вазирлиги ҳузури-
да касб-ҳунарга ўқитиш маркази 
ташкил этилган бўлиб, бу ерда 309 
нафар ёш 10 дан ортиқ мутахассис-
лик бўйича таҳсил олмоқда. Муҳи-
ми, ўқиш бепул, стипендия ҳам жо-
рий қилинган. 

– Ишчи гуруҳ томонидан олиб 
борилган ўрганишлар давомида 
Хумо маҳалласида истиқомат қи-
лувчи “Ёшлар дафтари”да рўйхат-
да турган Наргиза Яхшибоевага 
кўп қаватли уйнинг ертўласидан 
жой ажратилиб, тикув корхонаси-
ни ташкил қилиши учун шароит 
яратилди, – деди суҳбатдошимиз. 
– Эндиликда у ўзини ҳам, қўшни 
хотин-қизларни ҳам банд қилди. 
Йирик тикув корхонасида эса 500 
нафар ёш иш билан таъминланган. 

– Шу пайтгача ҳеч қаерда ишла-
маганман, – деди Гўзал Турдибое-
ва. – 2-сектор раҳбарининг ёшлар 
билан бўлиб ўтган мулоқотида 
иштирок этиб, тадбиркорлик қи-
лиш истагим борлигини билдир-
дим. Сўнг 33 млн сўм имтиёзли 
кредит ажратилиб, жой топишда 
амалий кўмак берилди. Ҳозирда 
кредит маблағлари ҳисобидан 6 
та тикув машинаси харид қилиб, 
турли сарпо ва пардалар тикишни 
йўлга қўйдим.

Туманда ёшларнинг бўш вақти-
ни мазмунли ташкил этиш, улар 
ўртасида соғлом турмуш тарзи ва 
спортни тарғиб қилиш учун ҳам за-
рур чора-тадбирлар кўрилмоқда. 
Барча мактабларда турли тўгарак 
ва спорт секциялари фаолият кўр-
сатади.

Дарҳақиқат, Янгиҳаётнинг 
илғор ва ташаббускор ёшлари ҳам 
Янги Ўзбекистоннинг ривожига, 
юксалишига муносиб ҳисса қў-
шишга қатъий аҳд қилишган ва бу 
йўлда изланишлар қилишмоқда.

Умида МУРОДХОНОВА. 

Экология ва атроф-муҳитни 
муҳофаза қилиш давлат қўмита-
си томонидан пойтахтимизнинг 

 Миробод туманида амалга ошири-
лаётган ишлар бунга мисолдир. 

– Ҳудудни “маҳаллабай” ўрга-
ниш асосида Миробод туманининг 
Салар маҳалласида кўплаб ободон-
лаштириш ишлари олиб бориляпти, 
– деди Экология ва атроф-муҳитни 
муҳофаза қилиш давлат қўмита-
си бошқарма бошлиғи Абдурашид 
Содиқов. – Бу ердаги кўп қаватли 
уйларнинг фасад қисмлари му-
каммал таъмирланиб, дарахтларга 
шакл берилди, ариқ ва зовурлар 
чиқиндилардан тозаланди. Мам-
лакатимизнинг барча ҳудудлари 
ва шаҳару қишлоқларида амалга 
оширилаётган бу каби эзгу ишлар-
да аҳолининг жонбозлик кўрсата-
ётгани эътиборга моликдир.

“Respublika mulk markazi” МЧЖ 
бошланғич баҳоси босқичма-босқич ошиб бориши тартибида ўтказиладиган

очиқ аукцион савдога таклиф этади!
Аукцион савдога “Ўзсаноатқурилишбанк” 

АТБ  Қибрай филиалининг 2021 йил 6 апрелдаги 
07/843-сонли буюртманомасига асосан, Тошкент 
вилояти, Қибрай тумани, Зебинисо кўчаси, 7-уй 
манзилида сақланаётган, фойдаланишга яроқсиз, 
эскирган, фойдаланилмаётган қуйидаги мебеллар 
қўйилмоқда: 

1. Стол прис. 1400/700/70 1 дона. Бошланғич 
баҳоси – 786ɸ600 сўм. 

2. Стол раб. 1350*700/750 1 дона. Бошланғич 
баҳоси – 621ɸ000 сўм. 

3. Стол раб. 1400*700/750 8 дона. Бошланғич 
баҳоси – 598ɸ000 сўм, умумий баҳоси – 4ɸ784ɸ000 сўм. 

4. Стол раб. 1600*700/750 4 дона. Бошланғич 
баҳоси – 786ɸ600 сўм, умумий баҳоси – 3ɸ146ɸ400 сўм. 

5. Стол руководителя 2200/1000*780 1 дона. Бош-
ланғич баҳоси – 4 600ɸ000 сўм. 

6. Тумба вык. 400*450*550 5 дона. Бош-
ланғич баҳоси – 394 174 сўм, умумий баҳоси – 
1ɸ970ɸ870 сўм. 

7. Тумба под процессор 24 дона. Бош-
ланғич баҳоси – 54ɸ 722,40 сўм, умумий баҳоси – 
1ɸ313ɸ337,20 сўм. 

8. Тумба под телевизор 1 дона. Бош ланғич баҳо-
си – 920ɸ000 сўм. 

9. Тумба проц. 200/450/20 1 дона. Бошланғич 
баҳоси – 54ɸ722,40 сўм. 

10. Тумба тел. 1200/500/70  2 дона. Бошланғич 
баҳоси – 414ɸ000 сўм, умумий баҳоси – 828ɸ000 сўм. 

11. Тумба тел. 1200/500/700 1 дона. Бошланғич 
баҳоси – 920ɸ000 сўм. 

12. Тумба телеф. 900/500 1 дона. Бошланғич 
баҳоси – 414ɸ000 сўм. 

13. Шкаф док. 800*450*1900 1 дона. Бошланғич 
баҳоси – 630ɸ200 сўм. 

14. Шкаф док. 800*450*1800 6 дона. Бошланғич 
баҳоси – 630ɸ200 сўм, умумий баҳоси – 3 781ɸ200 сўм. 

15. Шкаф ком. 800*450*2000 3 дона. Бошланғич 
баҳоси – 794ɸ880 сўм, умумий баҳоси – 2 384ɸ640 сўм. 

16. Шкаф ком. 120*45*180 5 дона. Бошланғич 
баҳоси – 966ɸ000 сўм, умумий баҳоси – 4 830ɸ000 сўм. 

17. Шкаф нав. 800*450*550 6 дона. Бошланғич 
баҳоси – 794 880 сўм, умумий баҳоси – 4 769ɸ280 сўм. 

18. Шкаф од. 800*450*1900 1 дона. Бошланғич 
баҳоси – 794 880 сўм. 

19. Шкаф од. 800*450*1800 1 дона. Бошланғич 
баҳоси – 794 880 сўм. 

20. Шкаф одеж. 500*450*200 1 дона. Бошланғич 
баҳоси – 754ɸ856,30 сўм. 

21. Шкаф ячеек для ключей 1 дона. Бошланғич 
баҳоси – 138ɸ000 сўм. 

Жами: 39ɸ236ɸ865 сўм.
Аукцион савдо 2021 йил 17 май куни соат 

11.00 дан бошлаб ўтказилади. 

Аризалар расмий иш кунлари соат 10.00 дан 
16.00 гача қабул қилинади (13.00 дан 14.00 гача 
тушлик). Аризаларни қабул қилишнинг охирги муд-
дати: 2021 йил 14 май куни соат 16.00 гача. 

Юқоридаги асосий воситалар 2021 йил 17 май 
куни сотилмаган тақдирда такрорий савдолар 2021 
йил 2 ва 18 июнь кунлари соат 11.00 дан бошлаб ўт-
казилади. Такрорий савдо учун аризаларни қабул 
қилишнинг охирги муддати: савдо бўлишидан бир 
иш кун олдин соат 16.00 гача.

Савдо ғолиби деб топилган шахсга 10 кун ичида 
сотувчи билан олди-сотди шартномаси тузиш мажбу-
рияти юклатилади. Савдода иштирок этиш учун ари-
за, закалат пули тўлангани ҳақидаги тўлов ҳужжати 
нусхаси, вакиллар учун ишончнома тақдим этилади.

Талабгорлар савдо ташкилотчиси билан тузила-
диган закалат келишувига асосан мулк бошланғич 
баҳосининг 10 фоизидан кам бўлмаган миқдорда 
закалат пулини “RMM” МЧЖнинг қуйидаги ҳисоб 
рақамига тўлашлари шарт: 2260 4000 2005 7145 
2001 ХАТБ “Давр банк” Олмазор филиали, МФО 
01121 СТИР 200ɸ933 850. 

Аризаларни қабул қилиш ва савдо ўтказиш 
манзили: Тошкент шаҳри, Мирзо Улуғбек тумани, 
Ҳамид Олимжон кўчаси, 13-“А” уй. 

Тел.: 71-237-23-86. 
001805 рақамли гувоҳнома.

Шунингдек, шаҳарсозлик норма-
лари ва қоидаларидан чекиниш за-
рурати вужудга келганда, махсус тех-
ник шартлар ишлаб чиқилиши ҳамда 
ваколатли давлат органи томонидан 
келишиб берилишини йўлга қўйиш 
орқали шаҳарсозлик фаолиятида 
рес публикамизга кириб келаётган ян-
гиликларни тезкорлик билан амалда 
қўллаш, инвестиция муҳитини яхши-
лашга эришилади.

4)ɸ лойиҳа ҳужжатларини экспер-
тизадан ўтказиш бўйича янги мод-
далар (23-25-моддалар) киритилган 
бўлиб, мазкур моддаларда эксперт-
ларнинг ҳуқуқлари ва жавобгарлиги, 
жумладан, ҳар бир эксперт берган 
хулосаси юзасидан қонун олдида жа-
воб бериши белгиланди. 

5)ɸқабул қилинган Кодексга қури-
лишни назорат қилиш ва амалга оши-
ришга тўғридан-тўғри таъсир этувчи 
нормалар ҳам киритилган бўлиб, 
улар янги 5-бобда (26-34-моддалар) 
ўз аксини топди. Бу моддаларнинг 
киритилиши буюртмачининг техник 
назорати мутахассислари, лойиҳа 
муаллифлари ҳамда пудрат ташки-

лотларининг масъулиятини ошира-
ди, юқори сифатга эришишига олиб 
келади. Бундан ташқари, қурилишни 
назорат қилиш турлари, қурилишни 
давлат томонидан назорат қилувчи 
инспекциялар, техник, муаллифлик 
ва ички назоратнинг ваколатлари 
белгиланмоқда. 

6)ɸ аҳоли пункти бош режалари-
нинг лойиҳаларида жамоатчилик 
муҳокамаси иштирокини таъмин-
лаш мақсадида янги 9 та модда ки-
ритилди (35-43-моддалар). Мазкур 
нормалар шаҳарсозлик соҳасида қа-
рорларни қабул қилишда фуқаролар 
фикрининг кенг ўрганилишини, му-
айян ҳудуддаги ижтимоий ва бошқа 
масалаларни ечишда жамоатчилик 
иштирокини, атроф-муҳит муҳофа-
засини таъминлаб, ортиқча маблағ 
сарфлашнинг олдини олади. Қола-
верса, инсонлар норозилигига чек 
қўйилиб, соғлигини асрашга замин 
яратади. 

7) шаҳарсозлик ҳужжатларини 
ишлаб чиқиш ва амалга оширишда-
ги тақиқларни акс эттирувчи янги 
44-47-моддалар киритилди. Жум-
ладан, тегишли ваколатларга эга 
бўлмаган шахсларнинг қурилиш 
жараёнига ҳамда тасдиқланган 

лойиҳа- смета ҳужжатларига ўзгарти-
ришлар киритилишига аралашувига 
чек қўйилади.

Янги таҳрирда қабул қилинган Ко-
декс билан шаҳарлар, шаҳарчалар ва 
туман марказларида қурилиши тугал-
ланган мавзелар, кўп қаватли турар 
жой микрорайонлари (даҳалар)нинг 
ҳудудларида тасдиқланган бош ре-
жаларда назарда тутилмаган ишлаб 
чиқариш, савдо, умумий овқатла-
ниш, сервис хизмати кўрсатиш ва 
бозор инфраструктурасининг алоҳи-
да турган объектларини жойлашти-
риш, лойиҳалаштириш ҳамда қуриш 
тақиқланади. Шунингдек, якка тар-
тибда уй-жой қуриш учун ажратилган 
ер участкаларида уч ва ундан ортиқ 
қаватли (кўп квартирали) уйларни қу-
риш тақиқланиши ҳам белгиланган. 

Кодекснинг янги таҳририни қабул 
қилиш натижасида:

бюрократик тўсиқларни бартараф 
этиш, аҳоли пунктларининг бош режа-
ларини ишлаб чиқиш ва тасдиқлаш, 
шаҳар чегаралари аниқлашнинг янги 
қонуний асослари яратилади;

шаҳарсозлик нормалари ва қои-
далари ишлаб чиқилишининг тарти-
би, муддатлари ва уларнинг йўналиш-
лари белгиланади;

рақобатни ривожлантириш орқа-
ли инвестиция муҳити яхшиланади;

шаҳарсозлик соҳасида жамоатчи-
ликнинг кенг иштироки таъминлана-
ди:

атроф-муҳит муҳофазаси ва аҳо-
лининг саломатлиги асралади; 

яшаш ва фаолият муҳитини шакл-
лантиришнинг комплекс шароитла-
рини белгилашга имкон яратилади;

энг мақбул ва адолатли қарорлар 
қабул қилиниши таъминланади;

қурилишни давлат томонидан 
тартибга солиш механизмлари яра-
тилади;

лойиҳалаштириш, қуриш ва рекон-
струкция қилиш ишларини респуб-
ликадаги ва хориждаги энг замона-
вий тажрибалардан фойдаланган 
ҳолда олиб бориш учун ҳуқуқий асос 
шаклланади; 

жамият ва давлатнинг, юридик 
ҳамда жисмоний шахсларнинг, шу 
жумладан, тадбиркорлик субъектла-
рининг манфаатларини амалиётда 
ифодалаш, ҳимоя қилиш механизми 
яратилади; 

аҳоли пунктларининг архитектура 
қиёфасини яхшилаш ва аҳолининг 
турмуш даражасини кўтариш имко-
нияти вужудга келади. 

ШАҲАРСОЗЛИК КОДЕКСИДА 
нималар янгиланди?

“Маҳаллабай” 
ўрганишлар самараси

Ёшларга доир давлат 
сиёсати асосида эртамиз 
эгаларининг ҳаётий 
манфаатларини таъминлаш, 
уларнинг орзу-интилишлари, 
қобилият ва истеъдодини 
рўёбга чиқаришга қаратилган 
ислоҳотлар самараси ҳаётда 
ўз аксини топяпти.

Қашқадарёнинг Косон 
туманида ҳам ичимлик 
сув таъминоти энг оғриқ 
нуқталардан бўлиб келган.

Ҳудудларни обод қилиш, 
атроф-муҳитнинг экологик 
барқарорлигини сақлаш 
ва табиий ресурслардан 
оқилона фойдаланиш 
азалий қадриятимиздир. 
Мамлакатимизда 
“маҳаллабай” ишлаш бўйича 
янги тизимнинг жорий 
этилиши эса ана шу каби эзгу 
қадриятларни яна бир бор 
ўзида намоён этмоқда.

Бухоро Архитектура ва 
қурилиш коллежи биноси 
негизида ташкил этилган 
қурилиш соҳасида малакали 
мутахассисларни тайёрлаш 
марказининг очилиш 
маросими бўлиб ўтди.

Ободлик кўнгилдан 
бошланади

Ширинободда 
ичимлик суви бўлади

Бухорода янги марказ 
ишга тушди

Намангандан дараклар

Изчил ишга киришилди

“Юксалиш”даги 
осмонўпар бино

Маҳаллада 
саломатлик кошонаси

Нурбек АБДУЛЛАЕВ,
“Ozbekiston bunyodkori” мухбири.

Президент Шавкат Мирзиёев 
шу йил февраль ойидаги ташрифи 
чоғида Наманган шаҳридаги “Бун-
ёдкор” маҳалласида бўлиб, бу ерда 
турмуш фаровонлигини оширишга 
тўсқинлик қилаётган муаммолар 
ҳақида аҳоли вакиллари билан суҳ-
батлашганди. 

Ўтган  даврда “Бунёдкор”да сези-

ларли ўзгаришлар юз берди. Ҳозир 
тоза ичимлик суви тармоғи тортиш 
ишлари давом этмоқда. Ички йўл-
ларга шағал ётқизиш ва асфальт-
лаш, электр  ҳамда газ узатиш тар-
моқларини янгилаш эса якунланиш  
арафасида.

Куни кеча яна бир муаммонинг 
ечими йўлида дастлабки қадам қў-
йилди. Яъни маҳаллада янги мактаб 
қурилиши бошланди. Таълим маска-
ни 660 ўқувчига мўлжалланган.

“Келажак тонги”  маҳалласида,  
сўнгги йиллар ичида  аҳоли сони ўн 
минг кишидан ошиб кетди. 

Бироқ мазкур ҳудудда тиббий 
хизмат кўрсатишда муаммолар 
бор эди. Мазкур масала ўз ечи-

мини топадиган бўлди. Яқинда бу 
жойда янги оилавий поликлиника 
биносига тамал тоши қўйилди.  У   
ишга  тушса, бир кунда  250 кишига 
хизмат кўрсатиш имкониятига эга 
бўлади.

1-бет

ТУЗАТИШ
Қорақалпоғистон Республикаси Ва-

зирлар Кенгаши томонидан “O‘zbekiston 
bunyodkori” газетасининг 2021 йил 
9 апрелдаги 27-сонида 2021 йилда қиш-
лоқ жойларида кўп қаватли уй-жойлар 
қуриш учун тадбиркорлик субъектлари-
ни танлаш юзасидан танлов савдола-
ри ўтказилиши тўғрисидаги эълоннинг 
таклифларни топширишни охирги муд-
дати 2021 йил 10 май ўрнига 2021 йил 
19 апрель, деб ўқилсин. Эълон матнида 
бошқа ўзгартиришлар бўлмайди.

Қурилиш соҳасидаги тендер эълонларини 
мунтазам кузатиб боришни истасангиз,
«O‘ZBEKISTON BUNYODKORI» 
газетасига обуна бўлинг!
Тел.: 71-244-21-71, 71-244-15-13. 
Факс: 71-244-40-68, 71-244-05-15.  
Эл.почта: uzbunyodkori@umail.uz Обуна индексиОбуна индекси466466

Ботир Зарипов, Юлдаш Магрупов, 

келган қўлёзмалар тақриз қилинмайди ва 
муаллифга қайтарилмайди.

Апрель ойининг шу кунларида 
таваллуд айёмларини 
нишонлаётган

Уларга сиҳат-саломатлик, узоқ умр, 
оилавий хотиржамлик, файз-барака, 

мустаҳкам соғлиқ тилаймиз!

Таваллуд 
айёмингиз
муборак бўлсин!

Ўзбекистон Республикаси Қурилиш соҳа-
сида назорат инспекцияси бош инспектори 
Фарход Мелиходжаев, 

Навоий вилояти, Томди тумани қурилиш 
бўлими мутахассис-архитектори Абдулатиф 
Ялғашев, 

Наманган вилояти Қурилиш соҳасида 
назорат инспекцияси лаборанти Зокиржон 
Икрамов, 

Самарқанд вилояти, Самарқанд тумани 
қурилиш бўлими бош мутахассиси Изатулло 
Мустафоев, Қурилиш бош бошқармаси Архи-
тектура-режалаштириш бюроси УК қоровули 
Низомиддин Бобоев, 

Сирдарё вилояти қурилиш бош бошқар-
маси Аҳоли пунктларининг шаҳарсозлик ҳуж-
жатларини ишлаб чиқиш ва уни амалга оши-
риш бўлими бош мутахассиси Аббос Зиёев, 

“Шаҳарсозлик ҳужжатлари экспертизаси” 
ДУК Сурхондарё вилояти филиали кадрлар 
бўйича инспектор Дилноза Алламуродова, 
етакчи мутахассиси Баходир Соатмуродов, 

Тошкент вилояти қурилиш бош бошқарма-
си юрисконсульти Аслиддин Авезов, Бек обод 
тумани қурилиш бўлими шаҳарсозлик қонун-
чилигига риоя этилиши назорати бўйича архи-
тектори Нодиржон Ортиқов, 

Хоразм вилояти, Ҳазорасп тумани қури-
лиш бўлими бошлиғи – туман бош архитек-
тори Хамдамбек Тоировларни таваллуд куни 
билан чин дилдан муборакбод этамиз.

Абдусами ҲАҚБЕРДИЕВ,
“O‘zbekiston bunyodkori” мухбири.

“Ўйчининг ўйи битгунича, тавак-
калчининг иши битаркан”, деган ақи-
дага амал қилган ҳолда ўн йил аввал 
“Эркин қурилиш барака” МЧЖ хусусий 
корхонасини ташкил қилади ва брига-
да аъзоларини қаватига олиб, мўъ-
жазгина бетон тайёрлаш цехини ишга 
туширди. Маҳсулотининг сифатига 
жиддий эътибор қаратгани боис талаб-
горлар ортишига ва фаолиятини кен-
гайтиришга шароит яратди. Сарф-ха-
ражатлардан ортган маблағини ҳеч 
иккиланмасдан эшик-ром ҳамда шла-
коблок ишлаб чиқариш цехи қуришга 
йўналтирди. Ёш тадбиркорнинг инти-
лиши туфайли рўзғорига барака ки-
раётган ишчилар ҳам уни ҳар соҳада 
қўллаб-қувватлаб туришди. Изланиш 

ва ташаббуслар қилиш Эркиннинг 
бош мақсадига айлангани боис, ўзи 
сингари кишиларнинг тажрибалари-
ни мукаммал ўрганишга астойдил ки-
ришди. Шу сабабли, қаерда қурилиш 
соҳасидаги янгиликни эшитса, эрин-
масдан бориб ўрганди, замонавийла-
рини ўзида татбиқ қилди. 

Шундай кунларнинг бирида га-
зеталардан бирини варақлаётиб, 
давлатимиз раҳбарининг “2017-2021 
йилларда Ўзбекистон Республикаси-
ни ривожлантиришнинг бешта усту-
вор йўналишлари бўйича Ҳаракатлар 
стратегиясини “Фаол инвестициялар 
ва ижтимоий ривожланиш йили”да 
амалга оширишга оид давлат дастури 
тўғрисида”ги Фармонига эътибор қа-
ратади. Унда “Обод қишлоқ” ва “Обод 
маҳалла” дастури доирасида бажа-
рилиши керак бўлган вазифалар ҳам 
белгилаб берилганди. 

Мазкур дастур ўзи сингари ки-
шиларнинг ишга масъулият билан 
ёндашиб, фаолиятини янада кенгай-
тиришга кенг йўл очиб берганини 
дилдан ҳис қилди. Дастур доирасида 
ишга киришган тадбиркор қурилишда 
дастлабки фаолиятини Чиноз тумани 

ИИБга қарашли профи-
лактика инспекторлари-
га замонавий лойиҳалар 
бўйича хизмат уйлари 
қуришдан бошлади. Икки 
йил оралиғида у бошқара-
ётган жамоанинг меҳнат-
лари ҳисобига бир нечта 
шундай бино бунёд этил-
ди. Бажарилган ишлар 
сифати туман ва вилоят-
дагилар эътиборини торт-
гани учун буюртмалар ҳам 
кўпаяверди. 

Кейинги босқичда ту-
ман ХТБга қарашли 36-, 
63-мактаблар мукаммал 
таъмирланди. Шунингдек, 
“Навоий”, “Янгиобод”, 
“Яллама” каби маҳалла 
фуқаролар йиғинларида 
ҳар томонлама ихтисос-
лашган ҚВПлар қурилиб, 
аҳоли ихтиёрига топши-

рилди. “Кўтарма” МФЙдаги ижтимоий 
инфратузилмани ислоҳотлар талаби 
даражасига келтиришнинг ўзи бўлга-
ни йўқ. Боиси, узоқ йиллардан буён бу 
жойда аҳоли турмуш фаровонлигини 
шакллантириш юзасидан бирорта 
ўзгаришлар қилинмагани учун аҳоли 
тушкунликка тушганди. 

“Ушовидан тушови қиммат” де-
ганларидек, сарф-харажатлар кат-
талиги сабабли ўтказилган бир неча 
тендерлар очиқлигича қолади. Тавак-
калчилик ҳам кези келса, яхшиликка 
бошлаши мумкинлигига ишонган бун-
ёдкорлар ана шу маҳаллани замон 
талабига мослаштириш ишларини ўз 
зиммасига олиб, биринчи навбатда, 
кичкинтойлар учун 2-сонли, икки қа-
ватли мактабгача таълим ташкилоти-
ни қуришга киришди. Қисқа муддатда 
уни битириб, маҳалла ёшларига ста-
дион, мактабга эса спорт зали қуриб 
беришди. Жамият ишчилари томони-
дан қад ростлаган ўзини ўзи бошқа-
риш идораси ва гузари, айниқса, шу 
жойдаги вақтинчалик ишсиз мақоми-
ни олган кишиларнинг доимий банд-
лигини таъминлашга катта ҳисса қўш-
ганини кўпчилик эътироф этмоқда. 

Айни пайтда қурувчилар туҳфа қил-
ган савдо тармоқлари, тикиш-бичиш 
цехи, автомобилларга хизмат кўрса-
тиш устахонаси ва бошқа ихчам кор-
хоналарда элликка яқин киши меҳнат 
қиляпти. 

Ҳукуматимиз томонидан тадбир-
кор ва ишбилармонларга яратила-
ётган имкониятлар шарофати билан 
одамларни йиллар давомида қийнаб 
келган муаммоларига ечим топиб, 
ҳалол меҳнати орқали ўз ҳиссасини 
қўшаётган фидойилар юртимизда то-
бора кўпаймоқда. Ана шундай киши-
ларнинг ҳар бир хизмати, юртга фи-
дойилиги доимо эътиборда. 

Ўтган йили ёзнинг жазирама чил-
ласи эди, аксига олиб, одамлар пан-
демия туфайли ваҳимага тушишган, 
ҳамма жойда карантин чекловлари 
авжига чиққан дамлар. Мана шундай 
шароитда ҳам белгиланган тартиблар 
бўйича Эркин Бобоёров раҳбарлик 
қилаётган жамият ишчилари Обод 
маҳалласидаги сўнгги юмушларни ўз 
муддатида ниҳоясига етказиш учун 
тинмай ҳаракат қилишар, раҳбарнинг 
ўзи ҳам четда қараб турмасдан, бино-
нинг пардозлаш ишларига кўмаклаша-
ётган эди. Шу жараёнда уни туман ҳо-
кимининг саноатни ривожлантириш, 

капитал қурилиш, коммуникация лар 
ва коммунал хўжалик масалалари 
бўйича ўринбосари телефонга йўқла-
ётганини айтишади. 

– Бошқа пайт бўлса, майлийди-я, 
лекин шу дамда нега керак бўлиб қол-
дим экан, – дея бироз оғриниб, хабар-
чининг қўлидан телефонни олади.

– Эркинжон, юксак мукофот билан 
табрик лаймиз, ишларингиз янада ри-
вожланаверсин.

Гўшакни қўйгач, у ҳайратдан лол 
қолди. Маълум бўлишича, Ўзбекистон 
Республикаси мустақиллигининг 29 
йиллиги арафасида Президентимиз-
нинг Фармонига кўра, “Шуҳрат” меда-

ли билан тақдирланган экан. Давлат 
раҳбари томонидан билдирилган юк-
сак ишонч ва эътироф уни руҳланти-
риб, ўз соҳасида янада изланиш ва 
ташаббус кўрсатишга ундади. 

Орадан кўп вақт ўтмай Чиноз ту-
мани марказида илк бор янги лойиҳа 
бўйича умумий қиймати 24 миллиард 
сўмлик тўққиз қаватли турар жой 
биноси қуриладиган бўлди. Бунёд-
корлик ишларининг ҳадисини олган 
тадбиркор тендерда иштирок этиб, ғо-
либликни қўлга киритди. “Орзу” турар 
жой мажмуаси номини олган мазкур 
объектда айни кунларда қурилиш жа-

раёни жадал боряпти. Маҳаллий ма-
териаллардан қад ростлаётган бино 
кейинги йил охиригача тайёр бўлиши 
режалаштирилган. Бироқ бунёдкор-
лар мажмуанинг асосий қисмини шу 
йил битказишни ният қилишмоқда. 
Бунинг учун барча восита ва техника, 
ишчи кучи етарли эканини эътироф 
этишяпти. 

– Давлатимизнинг юксак мукофо-
тини кўксимга тақишганда кўп йил-
лар Чиноз туманидаги хўжаликлар-
дан бирида бригадир вазифасида 
ишлаган, ўша даврда Олий Совет де-
путати бўлган марҳум отамнинг бир 
гапи қулоқларим остида жаранглаб 
турганини яширолмайман, – дейди 
Эркин Бобоёров. – Бир куни у киши 
эсини таниганидан буён қишлоқ хў-
жалигида меҳнат қилиши, ҳар йили 
режаларни ортиғи билан бажариш-
са-да, ишчилар даромад олмагани, 
маҳаллалар харобага айланиб, ичим-
лик суви, газ ва кўчаларни асфальт-
лаш одамларнинг бир умрлик ор-
зуси бўлганини куйиниб сўзларкан, 
“Болам, биз кўрмаслигимиз мумкин, 
аммо ҳали шундай кунлар келадики, 
дориломон замон бўлади”, деганла-
рида бунинг мазмун-моҳиятини ун-
чалик тушунмагандим. Мана, орадан 
йиллар ўтди, қор ва ёмғирлар марҳум 
отам сингари армонда кетган инсон-
ларнинг босган изларини ювиб кет-
ди. Лекин уларнинг орзуларини ҳеч 
ким, ҳеч нарса йўқотгани йўқ. Аксин-
ча, истиқлол берган имкониятлар 
туфайли, айниқса кейинги йилларда 
нафақат бизнинг туман ёки маҳалла-
миз, балки республикамиздаги барча 
қишлоқ ва шаҳарлар ободонлашиб, 
янги Ўзбекистоннинг янги қиёфаси-
ни кўрсатяпти. Яратилаётган имти-
ёз ва имкониятлар туфайли уларни 
ўзимиз, ўз қўлларимиз билан бунёд 
этяпмиз. Мана шуларни ўйласам, па-
дарибузрукворим айтган кунларни 
кўриб, унинг неъматларидан баҳра-
манд бўлаётганимизга шукроналар 
айтаман, ҳар лаҳзада кучимга куч 
қўшилгандай бўлади, яна нималар-
дир қилиб, одамларга наф келтиргим 
келаверади...

Чиноз туманидаги 
қурилиш материаллари 
ишлаб чиқаришга 
ихтисослашган комбинатда 
ўша кезлари аҳвол кун сайин 
оғирлашиб борар, дебитор 
ва кредиторлик қарзлари 
ҳаддан зиёд ошиб кетганди. 
Дастгоҳларнинг эскириб, 
талаб даражасида эмаслиги 
оқибатида маҳсулотлар 
сифатсиз, харидорлар ҳам 
шунга яраша эди. Ишчилар 
ўз вақтида маош олмагач, 
аксарияти ўз ҳисобидан 
таътилга чиқиб, корхонадан 
файз кетди. Ана шу жойда 
суяги меҳнатда қотган, ёш ва 
серғайрат Эркин Бобоёров 
ҳам бригадир вазифасида 
ишларди. Ташкилот тобора 
таназзулга юз тутаётгани ҳамда 
ҳамкасбларининг ҳар томонга 
иш излаб кетиши уни бефарқ 
қолдирмади. Нима қилса, 
муаммонинг олдини олиш 
мумкинлиги ҳақида ўйлаб, 
имкониятларини чамалаб 
кўради.

Кейинги пайтда велосипедда саёҳат 
қилиш тобора оммалашмоқда. Чунки бу 
“машина” инсонни жисмоний жиҳатдан 
чиниқтиради, барча организмни ҳаракатга 
келтиради.

Орзу-армонларни
ушалтирган Ватан

Нурбек АБДУЛЛАЕВ,
“Ozbekiston bunyodkori” мухбири.

Бухоролик Муҳаммад ота Қудратов велоси-
пед ҳайдаш ишқибозларидан. Кўп йиллардан бери 
олис ва яқин масофаларга унинг ёрдамида саёҳат 
қилишга одатланган. Бугунги кунда у кишини юр-
тимизнинг барча минтақаларида яхши танишади. 
2018 йилда республикада биринчи бўлиб “Ўзбекис-
тон бўйлаб саёҳат қил” дастури доирасида мам-
лакат ҳудудини велесипедда кезиб чиққани учун 
Туризмни ривожлантириш давлат қўмитаси томо-
нидан ишончнома ҳамда сертификат билан муно-
сиб тақдирланганди. 

Ўтган ҳафта Муҳаммад ота навбатдаги саёҳатга 
чиқди ва Фарғона водийсига етиб келиб, Наман-
ганда бўлди. Гуллар шаҳрида уни вилоят Туризмни 
ривожлантириш ҳудудий бошқармаси ходимлари 
кутиб олишди. Мезбонлар саёҳатчи оқсоқол учун 
диққатга сазовор жойлар бўйлаб сайр уюштирди. 

– Наманган вилоятининг шаҳар ва қишлоқлари-
да катта бунёдкорлик ишлари амалга оширилаётга-
нига гувоҳ бўлдим, – дейди Муҳаммад ота Қудратов. 

Велосаёҳатчи отахоннинг издошлари кўпайиб 
бораётгани ҳам эътиборга лойиқ. Бир неча кун ав-
вал Норин тумани ёшларидан уч киши мамлакат 
бўйлаб йўлга чиқиб, улар бир ҳафта мобайнида 
вилоятнинг барча туманларини айланиб чиқишга 
улгуришди. Эндиги навбат — Андижон ва Фарғона 
вилоятларига. Сўнгра Тошкент вилояти ва пойтахт 
сари сафар қилишни режалаштиришган. 

Норинлик велосипедчилар кунига ўртача етмиш 
километрдан йўл босиб, манзил сари дадил инти-
лишмоқда. Бу билан соғлом турмуш тарзи ва ту-
ризм тарғиботига муносиб ҳисса қўшишмоқда.

Зайлобиддин ЙИГИТАЛИЕВ,
“O‘zbekiston bunyodkori” 
мухбири.

Бувайда тумани марказида 
1 миллиард  200 миллион сўм 
маблағ эвазига “Нуронийлар” 
масканининг янги биноси қури-
либ, фойдаланишга топширилди. 

Эндиликда ушбу бино ну-
роний отахонлар иштирокида 
турли тадбирлар, учрашувлар 

ўтказиладиган, гурунглашади-
ган, ибратли оилалар соҳиблари 
иштирокидаги маросимлар мас-
канига айланди. 

Бинода тиббиёт ҳамда 
соғломлаштириш хоналари, ада-
бий-бадиий китоблар фондидан 
ташкил топган мўъжазгина ку-
тубхона ҳам мавжуд. Турли хил 
анвойи гуллар экилган маскан 
ҳовлисига эса сўрилар қўйилган. 

Олтиариқ туманида истиқомат қилувчи 25 нафар ногиронлиги бор 
фуқаролар ва кам таъминланган ёлғиз оналарга янги, намунавий ло-
йиҳалар асосида қуриб битказилган арзон уй-жойларнинг калитлари 
топширилди.

Хонадон эгаларига дастлабки маблағлар хотин-қизларни ва оила-
ни қўллаб-қувватлаш жамоат фонди ҳисобидан тўлаб берилди.

Олтиариқ туманидаги Наво-
ий номли МФЙда жойлашган 
37-сонли МТТ учун 90 ўринли 
янги типдаги замонавий, бар-
ча шароитлари яратилган кон-
тейнер гуруҳлар қурилиб, фой-
даланишга топширилди. Ушбу 
гуруҳларнинг қурилиши учун 

486 миллион сўм маблағ сарф-
ланди. 

“Зилха” МФЙда ҳам қури-
лиш-таъмирлаш ишлари учун 
давлат бюджетидан 2 миллиард 
800 миллион сўм маблағ ажрати-
либ, 150 ўринли замонавий МТТ 
фойдаланишга топширилди.

30
йиллигига

Ўзбекистон мустақиллигининг 

Фарғонадан дараклар

Кексаларнинг 
қувончи чексиз

Муҳтожларга 
имтиёзли уй-жой

Жажжиларга қувонч 
улашилди

Велосипедда саёҳат Велосипедда саёҳат 
оммалашмоқдаоммалашмоқда


